
  
  

हॉर्नबिल महोत्सव

स्रोत: पी.आई.बी.
भारत के प्रधानमंत्री ने हॉर्नबिल महोत्सव के 25 वर्ष पूर्ण होने पर नगालैंड के लोगों को बधाई दी है।

नगालैंड को त्योहारों की भूमि के रूप में जाना जाता है, और हॉर्नबिल महोत्सव को त्योहारों का महोत्सव कहा जाता है।

हॉर्नबिल महोत्सव क्या है?
वर्ष 2000 में शुरू किया गया हॉर्नबिल महोत्सव नगालैंड का प्रमुख सांस्कृतिक कार्यक्रम है, जो इसकी 17 जनजातियों की समृद्ध विरासत का
प्रतीक है। ‘हॉर्नबिल महोत्सव’ प्रतिवर्ष 1 से 10 दिसंबर तक नगालैंड में आयोजित होने वाला उत्सव है।
इस उत्सव का नाम हॉर्नबिल पक्षी के नाम पर रखा गया है जो नगाओं के लिये सबसे पूजनीय और प्रिय पक्षी है।
सांस्कृतिक उत्सव: हॉर्नबिल महोत्सव नगा जनजातियों के लिये प्रदर्शनों, नृत्यों और प्रदर्शनियों के माध्यम से अपनी समृद्ध परंपराओं को
प्रदर्शित करने के लिये एक मंच प्रदान करता है।

पूर्ण औपचारिक पोशाक पहने योद्धा पारंपरिक नृत्य और युद्धघोष करने के साथविजय, फसल, प्रेम और जनजातीय किंवदंतियों से
संबंधित विषयों को प्रदर्शित करते हैं।

उनकी विशिष्ट पोशाक में हॉर्नबिल पंख, सूअर के दाँत एवं रंग-बिरंगे बुने हुए पट्टे होते हैं जो नगा विरासत तथा गौरव के प्रतीक
हैं।

यह राज्य का सबसे बड़ा पर्यटन आयोजन है जिसमें वर्ष 2023 में अंतर्राष्ट्रीय पर्यटकों सहित 1.5 लाख से अधिक आगंतुक आए।

हॉर्नबिल
ग्रेट इंडियन हॉर्नबिल (बुसेरोस बाइकोर्नि), जिसे काॅन्केव-कास्केड हॉर्नबिल के नाम से भी जाना जाता है, भारतीय
उपमहाद्वीप एवं दक्षिण पूर्व एशिया में पाया जाने वाला एक बड़ा पक्षी है।

मुख्यतः सदाबहार और नम पर्णपाती वन इसके निवास स्थल हैं।
पश्चिमी घाट, पूर्वोत्तर राज्यों और हिमालय के ऊँचे पेड़ों की कैनोपी इसके लिये आदर्श है।
यह अरुणाचल प्रदेश और केरल का राज्य पक्षी है । भारत में हॉर्नबिल की नौ प्रजातियाँ पाई जाती हैं, जिनमें से पूर्वोत्तर में सबसे
अधिक विविधता है।

भारत में हॉर्नबिल की 9 प्रजातियाँ
द ग्रेट हॉर्नबिल

 //

रफस-नेक्ड हॉर्नबिल रेथ्ड हॉर्नबिल

आवास: पश्चिमी घाट और हिमालय। यह
भारत में पाई जाने वाली हॉर्नबिल की सभी
प्रजातियों में सबसे बड़ा है तथा अरुणाचल
प्रदेश व केरल का राजकीय पक्षी भी है।
IUCN रेडलिस्ट: सुभेद्य
(Vulnerable)
CITES: परिशिष्ट I
वन्यजीव संरक्षण अधिनियम
(WPA), 1972: अनुसूची I

आवास: यह भारत की सबसे उत्तरी सीमा
तक पाया जाता है। संपूर्ण उत्तर-पूर्वी
भारत से लेकर पश्चिम बंगाल में महानंदा
वन्यजीव अभयारण्य तक ये पाए जाते हैं।
IUCN रेड लिस्ट: सुभेद्य
(Vulnerable)
CITES: परिशिष्ट I

आवास: उत्तर-पूर्वी भारत.
IUCN रेड लिस्ट: सुभेद्य
(Vulnerable)
CITES: परिशिष्ट II

नारकोंडम हॉर्नबिल

आवास: अंडमान-निकोबार द्वीप समूह के
नारकोंडम द्वीप के स्थानिक
IUCN रेड लिस्ट: सुभेद्य
(Vulnerable)
CITES: परिशिष्ट II
वन्यजीव संरक्षण अधिनियम
1972: अनुसूची I

मालाबार पाइड हॉर्नबिल

आवास: भारत और श्रीलंका में सदाबहार
और नम पर्णपाती वन।
IUCN रेड लिस्ट: संकट-निकट
(Near Threatened)
CITES: परिशिष्ट II

ओरिएंटल पाइड हॉर्नबिल

आवास: उपोष्णकटिबंधीय या
उष्णकटिबंधीय नम तराई वन।
IUCN रेड लिस्ट: कम चिंतनीय
(Least Concern)
CITES: परिशिष्ट II

ऑस्टेंस ब्राउन हॉर्नबिल मालाबार ग्रे हॉर्नबिल इंडियन ग्रे हॉर्नबिल

आवास: उत्तर पूर्व भारत के वन, मुख्य
रूप से नामदफा राष्ट्रीय उद्यान,
अरुणाचल प्रदेश में।
IUCN रेड लिस्ट: संकट-निकट
(Near Threatened)
CITES: N/A

आवास: पश्चिमी घात
IUCN रेडलिस्ट: कम चिंतनीय
CITES: N/A

आवास: दक्षिणी हिमालय की तलहटी
IUCN रेड लिस्ट: कम चिंतनीय
(Least Concern)
CITES: N/A

नगालैंड से संबंधित मुख्य तथ्य क्या हैं?
राज्य का दर्ज़ा: 1 दिसंबर 1963 को नगालैंड भारत का 16वाँ राज्य बना।

सीमाएँ: असम (पश्चिम और उत्तर-पश्चिम), म्याँमार (पूर्व), अरुणाचल प्रदेश और मणिपुर (दक्षिण)।
राजकीय प्रतीक: ब्लिथ्स ट्रैगोपैन (राजकीय पक्षी) और मिथुन (नगालैंड और अरुणाचल प्रदेश का राजकीय पशु)।

मिथुन (बोस फ्रंटलिस) एक गोजातीय प्रजाति है, जो पूर्वोत्तर भारत की स्थानिक है, जिसे अबभारतीय खाद्य सुरक्षा एवं
मानक प्राधिकरण (FSSAI) द्वारा 'खाद्य पशु' के रूप में मान्यता दिये जाने से इसका व्यावसायिक पालन एवं मांस प्रसंस्करण संभव हो
गया है।

जीआई उत्पाद: नगा पेड़ टमाटर, नगा ककड़ी और नगा मिर्च।
संरक्षित क्षेत्र: इंटंकी राष्ट्रीय उद्यान, फकीम वन्यजीव अभयारण्य, सिंगफान वन्यजीव अभयारण्य और पुलिये बाडज़े वन्यजीव अभयारण्य।
जनजातियाँ और संस्कृति: यहाँ 17 प्रमुख जनजातियाँ और कई उप-जनजातियाँ हैं, जिनमें से प्रत्येक की अलग-अलग रीति-रिवाज़, भाषाएँ एवं
पहनावा है।

नगालैंड की जनजातियाँ 
अंगामिस (Angamis) एओस (Aos) चकेसांग (Chakesang) काबूस (Kabuis)
कचरिस (Kacharis) कोन्याक (Konyaks) कूकी (Kuki) लोथस (Lothas)
माओ (Maos) मिकीर्स (Mikirs) रेंगमास (Rengmas) टैंकहुल्स (Tankhuls)
ज़ीलियांग (Zeeliang)

  UPSC सिविल सेवा परीक्षा विगत वर्ष के प्रश्न (PYQs) 

प्रिलिम्स 

प्रश्न: भारत के निम्नलिखित क्षेत्रों में से 'ग्रेट इंडियन हॉर्नबिल' के अपने प्राकृतिक आवास में पाए जाने की सबसे अधिक संभावना कहाँ है?
(2016) 

(a) उत्तर-पश्चिमी भारत के रेतीले मरुस्थल 
(b) जम्मू-कश्मीर के उच्चतर हिमालय क्षेत्र  
(c) पश्चिमी गुजरात के लवण कच्छ क्षेत्र  
(d) पश्चिमी घाट 

http://drishtiias.com/hindi/images/uploads/1733734766_image7.jpg
http://drishtiias.com/hindi/images/uploads/1733735424_image10.jpg
http://drishtiias.com/hindi/images/uploads/1733735452_image6.jpg
/hindi/current-affairs-news-analysis-editorials/prelims-facts/21-02-2022
/hindi/important-institution/national-organization/food-safety-and-standards-authority-of-india-1
/hindi/important-institution/national-organization/food-safety-and-standards-authority-of-india-1


उत्तर: (d)

